
P
arece ser que os coellos e
os raposos manteñen no
mundo animal unha rela-

ción nada harmoniosa: uns por-
que poden ser vítimas dos astu-
tos golpes, outros porque se ven,
a miúdo, burlados polos esco-
rregadizos cazapos. Fe-
derico na silveira amó-
salles aos primeiros
lectores que ás veces os
papeis cámbianse ou
intercámbianse e os lis-
tos non son tan listos e
os débiles non son tan
débiles, facéndose bo
neste sentido o dito
“máis vale maña que
forza.”

O animal protago-
nista é xa un vello coñe-
cido dos rapaces, o seu
creador Xosé Miranda
(Lugo, 1955) que come-
zou a publicar libros pa-
ra nenos en torno ao
ano 2000 déunolo a co-
ñecer noutros volumes
como Aventuras do coello
Federico ou O coello Federico e
os morodos, este último publica-
do tamén dentro da colección
“Merliño” de Edicións Xerais de
Galicia.

O raposo, farto de non o dar
pillado, ponlle unha trampa ao
coello na que este cae de conta-
do e entre unha fala e outra, o
cazado consegue convencer o

caza-
dor de
que a súa deci-
sión de guisalo,
asalo, cozelo, esfragalo, afogalo,
colgalo ou mesmo esfolalo sería
mellor ca chimpalo na silveira e
como o raposo semella estar se-
dento de vinganza guinda o co-

ello xusto ao lugar onde este se
sente máis a gusto: entre as silvas.

Que os protagonistas sexan
animais, que estes falen, pensen,
razoen e se comporten coma os
humanos non é certamente nada
novidoso nun tipo de textos que

bebe de estruturas anti-
gas xa consolidadas no
mundo da literatura
como poden ser as fá-
bulas nas que, ademais
do seu acusado carácter
didáctico, destaca o en-
xeño como valor enga-
dido daqueles seres
que, sentíndose inferio-
res, son capaces de dar-
lle a volta a unha reali-
dade que lles era, en
principio, adversa.

En Federico na sil-
veira o autor, ademais
de facer falar aos perso-
naxes e guiar os seus
movementos para aca-
dar un fin determinado,
escolle unha linguaxe
sinxela e coidada e in-
troduce aos lectores

nunha divertida historia
fantástica que presenta o acerto
de ser en verso, de estar rimada e,
con isto, marabillosamente ame-
nizada.

MIRANDA, Xosé, Federico na
silveira, Ed. Xerais,Vigo, 2005, 30
páxinas

D
entro das revistas cultu-
rais galegas Grial ocupa
por motivos evidentes un

lugar salientable xa dende hai
moito tempo. Agora sae do prelo
o número 169 desta publicación
que se corresponde co tomo
XLIV o cal comprende os meses
de xaneiro, febreiro e marzo de
2006 e que conforma un volume
que, ademais das seccións habi-
tuais, basea os artigos centrais en
cuestións económicas vinculadas
á ecoloxía e ao crecemento sus-
tentable en Galiza.

Dentro deste apartado mo-
nográfico os artigos pódense cla-
sificar en dous grupos; por unha
banda os que apegan o seu estu-
do ou as súas hipóteses directa-
mente ao caso galego, coma o de
Uxío Labarta, que conclúe que
este desenvolvemento de tipo
sostido aínda non existe en Gali-
cia e que todas as propostas,
existentes até o momento, que-
dan en palabras sen atopar nin-
gún grupo no poder que se deci-
da a facelas efectivas, o de M.L.
Loureiro que propón o que de-
nomina unhas pautas para un
desenvolvemento sustentable, e
reflexiona sobre a posición de
Galicia como produtora de ener-
xía que paradoxalmente depen-
de neste eido do exterior ade-
mais de propor unha serie de
medidas de aforro enerxético, e o
de Federico Martín Palmero que
fai unha achega dos chanzos que

ten que superar Galicia para aca-
dar ese crecemento sustentable
que permita empregar intelixen-
temente todos os recursos que
temos ao noso redor, mentres
que o resto dos estudos se cen-
tran máis nas cuestións teóricas
vinculadas a este tema tan trata-

do na actualidade, por econo-
mistas ou ecoloxistas. Deste
xeito e incluídos neste outro
grupo atopariamos os dous es-
tudos restantes os cales propo-
ñen un modelo de fiscalidade
ambiental que pode e debe ser
corrixido ou ben un modelo
sobre a xestións das terras, da
auga e dos recursos naturais
pensado para contribuír coa
conservación do medio e todo o
que este nos proporciona.

O resto dos epígrafes con-
servan as seccións habituais que
desta volta presentan diferentes
artigos de tipo sociolíngüístico,
onde destaca o repaso que se fai
da situación do galego no Bierzo
e das iniciativas desenvolvidas
dende Galicia para protexelo,
histórico, cunha interesante vi-
sión galega da Guerra Civil espa-
ñola, ou de creación, reseñas e
crónica que rematan de confor-
mar un tomo que abrangue un-
ha boa parte dos aspectos máis
importantes do mundo cultural
galego.

VV.AA. Grial, nº 169,Vigo, 2006,
139 páxinas

Na silveira

Grial, outravolta
Modelos de
crecemento

Paula Fernández

Os listos non son tan
listos

María Navarro

A voz do emigrante 
Olegario Sotelo Blanco

Edicións Sotelo Blanco. 598 páxinas

A finalidade deste libro é
rehabilitar a memoria dos
emigrantes galegos espalla-
dos polo mundo, porque co-
mo suliña o autor:“fun onda
eles vivían, escoitei os seus
testemuños e agora
achego as súas voces
aquí, transcritas nes-
tas páxinas, co ob-
xecto de reforzar un
pouco os lazos que
deberían unir sem-
pre os irmáns, sobre
todo na distancia, co
interese de combater

o esquecemento. Eles funda-
ron escolas, mandaron divi-
sas, loitaron pola mellora das
condicións de vida dos gale-
gos, e emporiso esa ferida
aínda sangra no corazón dos

emigrantes”. Tras
una breve introdu-
ción ao fenómeno
da emigración, o vo-
lume recolle a teste-
muña e as vivencias
dunha manchea de
persoas que se viron
obrigadas a man-
char da terra.

ANDEL DE NOVIDADES
M. Blanco Rivas

Guerrilleiro contra Franco
Francisco Martínez-López “Quico”

Edicións A Nosa Terra. 157 páxinas

Os territorios fronteiri-
zos e irmáns de Galiza, O
Bierzo e A Cabreira coñece-
ron nos anos máis duros do
franquismo da actividade de
grupos guerrilleiros
que se opuñan coas
armas á ditadura. Fi-
xéronno ante a perda
de libertades civís e a
represión que trouxo
consigo o alzamento
militar de 1936 con-
tra a legalidade cons-
titucional da II Re-

pública. A guerrilla non foi
senón unha opción máis de
loita democrática exercida
contra a ditadura militar que
por estas terras mostrou a

dureza da represión
sobre a poboación
civil. O guerrilleiro
Francisco Martínez-
López “Quico”, com-
partiu con outros
homes e mulleres
uns dos momentos
máis solemnes desta
loita pola liberdade.

Da muller da súa casa...
Concepción Arenal

Edicións Sotelo Blanco/Xunta de Galicia. 344 páxinas

As cinco obras que
compoñen a presente anto-
loxía de Concepción Are-
nal, da cal este volume fai o
número cinco,
constitúen auténti-
cos retratos das
condicións de vida
das súas coetáneas,
fotografías nas que
se amosa a dura re-
alidade cotiá á que
se se enfrontaban as
mulleres de finais

do XIX, acompañadas de
rigorosas análises sobre os
feitos maxistralmente des-
critos. Mais a escritora fe-

rrolá reivindica ta-
mén nestes textos,
esgrimindo argu-
mentos derivados
da razón e da xus-
tiza, cambios na
consideración so-
cial das mulleres e
na súa situación
material.

¿Cal é a miña cor?
Antoine Guilloppé/Géraldine Alibeu

Edicións Xerais. 34 páxinas

Na clase é o compañeiro
árabe, no barrio é o veciño
de orixe estranxeira e entre
os africanos é un
neno galego, pois o
seu lugar de nace-
mento foi Galicia.
¿Será a cor da súa
pel a culpable de
tanta lea? O neno
protagonista deste

relato non o sabe con certe-
za, pero o seu can axudaralle
a descubrir a resposta a esa

pregunta. Un relato
humano e fermo-
so, traducido ao
galego por Anair
Rodríguez e que
aparece publicado
na colección Sopa
de Libros


